
Мектепке дейінгі тәрбие мен оқытудың үлгілік оқу жоспары негізінде 
2024/2025 оқу жылына арналған 

ұйымдастырылған қызметтің перспективалық жоспары  және мектепке дейінгі
тәрбие мен оқытудың үлгілік оқу бағдарламасы

Білім беру ұйымы  МКҚК «№3бөбекжай»
Топ/сынып: мектепке дейінгі ұйымның мектепалды тобы/мектептің мектепалды даярлық 
сыныбы (лицей, гимназия)
Балалардың жасы: 5 жастағы балалар
Мерзімі: сәуір

Ұйымдастырылға
н іс-әрекет Ұйымдастырылған іс-әрекет міндеттері

Дене шынықтыру

Бұрын оқылған дене жаттығуларын қайталау, қимыл дағдылары
мен біліктігін бекіту және жетілдіру.
Негізгі қимылдар:
Жүру. Ересек  адамның  белгісі  бойынша  жүру  қабілетін
жетілдіру.
Тепе-теңдікті сақтау. Гимнастикалық орындықта жүру қабілетін
дамыту.
Жүгіру. Жүгіру дағдыларын жетілдіру.
Еңбектеу,  өрмелеу. Гимнастикалық  қабырғаға  қарқынның
өзгеруімен  және  бір  гимнастикалық  қабырғадан  екінші
гимнастикалық қабырғаға ауысумен өрмелей білуге үйрету.
Секіру. Тұрған  орнында  айналып  секіру;  биіктіктен  секіру,  20
сантиметр дейінгі биіктіктікке секіру.
Лақтыру, қағып алу, домалату. Заттарды лақтыру, тастау және
қағып алу дағдысын дамыту.
Сап  түзеу,  сапқа  қайта  тұру.  Сапта  алға  қолды  созып  тепе-
теңдікті сақтау қабілетін жетілдіру, сапта және шеңберде – жан-
жаққа  созылған  қолды  теңестіру;  оңға,  солға  бұрылу,  шеңбер
бойымен өту және секіру.
Жалпы  дамытушы  жаттығулар.  Тізе  бүгіп  отырғанда  алға
қарай иілу. Гимнастикалық қабырғада қолда ілініп, аяқты тіктеп
алға қарай (шапшаң) көтеру. (5–6 рет).
Қимылды ойындар. Балаларды жарыс элементтері бар ойындар
мен эстафеталық ойындарға қатысуға баулу.
Спорттық  жаттығулар.  Велосипед,  самокат  тебу.  Шеңбер
бойымен және тура жолмен өз бетінше екі дөңгелекті велосипед
тебу. Оңға және солға бұрылу.
Спорттық  ойындар.  Футбол  элементтері.  Берілген  бағытқа
допты  оң  және  сол  аяқпен  тебу.  Допты  заттарды  айналдыра
жүргізу.  Допты  қақпаға  тебу.  Допты  бірнеше  рет  аяқпен
қабырғаға тебу.

Сөйлеуді дамыту Тілдің  дыбыстық  мәдениеті. Ересектермен  және  балалармен
еркін қарым-қатынас жасау дағдыларын жетілдіру.
Сөздік қор.   Қазақ халқының салт-дәстүрлерімен таныстыруды
жалғастыру,  «Асар»,  «Сүйінші»  дәстүрлерінің  мағынасын
түсіндіру,  балаларды  бір-біріне  көмектесуге,  бірге  ойнауға,
тапсырмаларды  орындауға,  бір-біріне  қуануға,  бір-біріне
қамқорлық жасауға шақыру.



Тілдің грамматикалық құрылымы. Интонация (баяндау, сұрақ
қою, леп) бойынша сөйлемдерді ажырата білу қабілетін дамыту
және оларды сөйлеуде қолдану.
Байланыстырып  сөйлеу. Заттар,  ойыншықтар,  сюжеттік
суреттің  мазмұны,  табиғат  құбылыстары  туралы  әңгімелеу
кезінде сөздерді дұрыс таңдау қабілетін жетілдіру.
 Шығармашылық  сөйлеу  әрекеті. Өзара  байланысты  бірізді
сюжет  құрастыру,  сөйлегенде  бейнелі  сөздерді,  эпитеттерді,
салыстыруларды қолдану.

Көркем әдебиет Шешендікке,  сөз  өнеріне  баулу,  санамақ,  жаңылтпаш  айту,
жұмбақ шешу, айтыс өнеріне баулу.

Грамота негіздері

Әртүрлі  бағыттағы  тігінен,  көлденең,  қысқа,  ұзын,  толқынды,
ирек сызықтарды, нүктелерді, тамшы тәрізді пішіндерді олардың
арасындағы арақашықтықты сақтап, алдымен үлгі бойынша және
кейіннен өз бетінше жазуға мүмкіндік беру.

Қазақ тілі

Тілдің  дыбыстық  мәдениеті.  Тілдік  және  артикуляциялық
аппаратты, тыныс алуды және таза дикцияны дамыту.
Сөздік қор. Өнімдердің, ыдыс-аяқтардың, жиһаздардың және т.б.
атауларын, сондай-ақ 10-ға дейін тікелей және кері санауды айта
білу.
Тілдің  грамматикалық құрылымы. Жекеше  және  көпше  зат
есімдерді қолдану дағдыларын жетілдіру.
Байланыстырып  сөйлеу. Мұғалімнің  үлгісі  бойынша
ойыншықтар  мен  суреттер  туралы  қысқа  әңгімелер  құрастыру
қабілетін жетілдіру.

Математика
негіздері

Жиын. «Бір»  сөзінің  мағынасы,  ол  тек  бір  затты  ғана  емес,
сондай-ақ  жиынның  бір  бөлігі  ретінде  заттардың  тобын
білдіретінін түсіндіру.
Сан және санау.  Теңдік  туралы түсінік  қалыптастыру,  әртүрлі
заттардан  тұратын  топтардың  санын  анықтау,  топтарды  санау
және салыстыру негізінде сандық мәндерді дұрыс жалпылау.
Шама.  Беттестіру,  тұстастыру  және  жұппен  салыстыру
тәсілдерін қолдана отырып, заттарды салыстыру, заттар тобынан
2-3 белгілері бойынша сәйкес келмейтін затты бөліп алу.
Геометриялық  фигуралар. Танымдық-зерттеушілік
қызығушылықты, ойлауды, алдына қойылған міндетті шешуде не
істеу, қалай істеу керек екенін түсіну білігін қалыптастыру.
Кеңістікті  бағдарлау.  Берілген  бағытта,  оны  белгі  бойынша
өзгерте  отырып,  бағдарлауын  қалыптастыру.  Қағаз  парағын
бағдарлай білуді бекіту.
Уақытты  бағдарлау.  Нүктелерді,  өрнектерді  салуға,  тік  және
көлбеу таяқшаларды, қисық және қиғаш сызықтарды дәптердің
тор көзінде сызуға үйрету.

Қоршаған ортамен
таныстыру

Бала,  оның отбасы,  үйі.  Үйде  отбасы мүшелеріне  қамқорлық
жасау,  үлкендерді  сыйлау,  кішіге  ізет  көрсету,  үй  шаруасына
көмектесу,  отбасы  мүшелеріне  жақсы  көретінін  білдіру,  алғыс
айту, сыпайы сөйлеу.



Заттық  әлем,  кеңістікті  бағдарлау.  Үй-жайларда,  балабақша
ауласында, жақын маңдағы шағын ауданда еркін бағдарлай білу
дағдыларын қалыптастыруды жалғастыру.
Көлік,  байланыс  құралдары.  Арнайы  көлік  құралдарының
түрлерін,  белгілі  бір  жұмыс  түрін  орындау  үшін  олардың
жабдықталуын  түсіну,  ұялы  телефон,  смартфон,  компьютер,
ғаламтор,  теледидардың  қолданылуын  білу,  оларды  қолдануда
қауіпсіздікті сақтау.
Еңбекке  баулу. Шамасы  келетін,  бірлескен  еңбек  әрекетіне
қатысуға,  бастаған  ісін  аяғына  дейін  жеткізуге,  дербестік  пен
жауапкершілікке баулу. Топта тазалық сақтауға, ойыншықтарды
сүртуге, табиғат бұрышындағы тіршілік иелеріне күтім жасауға,
кезекшілік міндеттерін жауапкершілікпен атқаруға, жоспарланған
нәтижеге  жетуге,  өзі  мен  құрдастарының  еңбегінің,
шығармашылық  әрекеттерінің  нәтижелерін  бағалауға  және
құрметпен  қарауға,  кішілерге  көмек  көрсетуге,  қажет  болған
жағдайда  оларға  жүгінуге  баулу.  Айналадағы  заттар,
ойыншықтар адамның еңбегімен жасалғанын түсіну және оларға
ұқыпты қарау.
Адамгершілік  және  патриоттық  тәрбие.  Қазақстан
Республикасының бас қаласы – Астана, республикадағы қалалар
мен ауылдардың атаулары,  олардың көрікті  жерлері,  ауыл мен
қала өмірінің ерекшеліктері туралы ұғымдарын байыту.
      Тірі  және  өлі  табиғаттың,  Қазақстанның  әсем  табиғаты,
көрнекі  жерлері  мен  тарихи орындарының,  мәдени мұрасының
маңыздылығын  түсіну.  Қазақ  халқының  киіз  үйінің
маңыздылығын,  оның  құрылысы  мен  ішкі  жабдықтарын  білу.
Қазақ  халқының  салт-дәстүрлерін  білу  және  құрметтеу,  қазақ
халқының құндылықтарына құрмет таныту.
Жол  қозғалысы  ережелері.  «Балалар»,  «Трамвай  аялдамасы»,
«Автобус  аялдамасы»,  «Метро  аялдамасы»,  «Тройллебус
аялдамасы», «Жаяу жүргіншілер жолы», «Велосипедке арналған
жол  (электросамокат,  гироскутер,  сигвей)»  жол  белгілерімен
таныстыруды жалғастыру.
Табиғатпен таныстыру.  Адам өмірі үшін судың, құмның, күн,
ай сәулесінің, саздың, тастардың маңызын түсіну.
Өсімдіктер әлемі. Нанға ұқыпты қарауға, бидайды өсіруге және
өндіруге қатысатын адамдардың еңбегін құрметтеуге тәрбиелеу.
Жануарлар  әлемі. Жануарларды  әртүрлі  белгілері  бойынша:
тобы (құстар, балықтар, жануарлар, аңдар, жәндіктер), мекендеу
орны  (орман,  шалғын,  су  айдыны,  бақша,  бақ,  алаң);  қозғалу
тәсілі  (жүгіру,  ұшу,  секіру,  жүзу );  табиғи-климаттық аймақтар
(ақ  аю,  итбалық,  пингвин,  жираф,  піл,  маймыл)  бойынша
топтастыру.
Қоршаған ортада,  табиғатта тәртіп ережелерін білу;  өз өмірінің
қауіпсіздігін  сақтау (бейтаныс адамдармен сөйлеспеу,  ойнамау,
бөтен машиналарға отырмау, бейтаныс адамдардың өтініштерін
орындамау, олардың соңынан ермеу).

Сурет салу Балалардың  суретте  қарапайым  сюжеттерді:  әлеуметтік
оқиғаларды,  қоршаған  өмірдегі  оқиғаларды,  мерекелерді,
адамдардың еңбегін,  ертегілердің,  өлеңдердің,  әндердің  желісін



жеткізе білуін жетілдіру.

Мүсіндеу

Біртекті  заттардан сюжеттер құру,  бірнеше пішінді  бір тұғырға
орналастыру,  сюжеттерде  пішіннің,  қимылдың  ерекшеліктерін
жеткізе  білу,  кейіпкерлердің  өзіне  тән  бөлшектерін  мүсіндеу,
композицияларды қосымша заттар мен элементтердің көмегімен
көркемдеп жеткізу.

Жапсыру Қайшы мен желімді дұрыс қолдану дағдыларын жетілдіру, еңбек
қауіпсіздігі мен жеке гигиена ережелерін сақтау.

Құрастыру Табиғи  (ағаш,  мақта,  жүн,  жіп,  асық,  қағаз,  тері,  кенеп,  мата,
дәннің түрлері) және қалдық заттардан құрастыруға баулу.

Музыка

Музыка тыңдау. Лирикалық, вальс ырғағындағы баяу әуендерді
қабылдау, әннің (шығарманың) сипатына сәйкес би қимылдарын
орындай білу, әннің қарқынының өзгеруін байқау, шығармаларды
сипаттай білу.
Ән айту. Әнді музыкалық талғаммен орындауға жаттықтыру.
Музыкалық-ырғақтық  қимылдар.  Би  қимылдарын:  қосалқы
және ауыспалы қадам жасауды,  әртүрлі  бағытта  жүгіруді  және
секіруді меңгеру.
Билер. Балаларға «Қаражорға» биімен таныстыруды жалғастыру.
Балалардың  музыкалық  аспаптарында  ойнау.  Балалар
музыкалық  (дауылпаз,  асатаяқ,  сазсырнай,  тұяқтас,  қоңырау,
сыбызғы,  домбыра,  металлофон,  ксилофон,  бубен,  барабан,
маракас,  румба)  және  шулы  аспаптарда  ойнау  тәсілдерімен
таныстыруды жалғастыру.


